
செளந்தர கோகிலம்











அவள் உத்தம ஜாதி ஸ்திரீயின் அமைப்புகளையே பெற்றி ருந்தாள். அவளது சொல்லை வேத வாக்கியமாக அவளது தாயும், எண்ணிறந்த பணிமக்களும் மதித்து அப்படியே எல்லாக் காரியங்களையும் செய்து வந்தனர். ஆனாலும், அவள் தனது அதிகாரத்தைக் கொஞ்சமும் பாராட்டிக் கொள்ளாமலும், அதைப் பற்றி கருவமாவது அகம்பாவமாவது கொள்ளாமலும் அவளே தனது தாய்க்கு அடங்கி ஒடுங்கி நடப்பவள்போல ஒழுகி வந்தாள். ஆனால், செளந்தரவல்லியோ கள்ளம் கபடம் முதலிய துர்க்குணங்கள் உடையவளன்று, ஆனாலும், தான் அதிக அழகுடையவள் என்ற நினைவும், அதிகாரமும், செல்வாக்கும் தனக்கு அபாரமாக இருப்பதால்தான் எல்லோரிடத்திலும் மதிப் பாகவும், கண்ணியமாகவும் நடந்து கொள்ள வேண்டுமென்ற நினைவும், குடும்பக் காரியங்களையெல்லாம் தான் பார்க்க வேண்டிய அவசியமில்லை என்ற நினைவும், நன்றாக உண்டு, அழகாக உடுத்து சொகுசாகப் படுத்து சுகமாகப் பொழுதைப் போக்குவதே தனக்குரிய காரியமென்ற நினைவும் எப்போதும் மாறாமல் அவளது மனதில் குடிகொண்டிருந்தன. ஆகவே, அந்தப் பெண்பாவையர் இருவரும் அழகிலும், தேக அமைப் பிலும் ஒரே விதமாக இருந்தாலும், குணத்திலும், நடத்தை யிலும், மனப்போக்கிலும் முற்றிலும் வேறுபட்டிருந்தனர். ஆதலால் அவரது அலங்காரங்களும், காரியங்களும் பேச்சுகளும் வெகுவாகப் பேதித்திருந்தன.

அவர்கள் அவ்வாறு இருக்க, தோட்டத்தில் உலாவிவிட்டு வருவதாகத் தனது தாயினிடத்தில் சொல்லிவிட்டுப் போன கண்ணபிரான் அந்த மாடமாளிகைக்குள் பின்புறத்தில் விஸ்தாரமாக நீண்டு காணப்பட்ட சோலைக்குள் நுழைந்தான். அந்தச் சோலையில் தென்னை, கமுகு, சீமைப்பனை முதலிய அற்புதமான மரங்களெல்லாம் பத்தி பத்திகளாகவும், அழகாகவும் வைத்து வளர்க்கப்பட்டிருந்தன. ஆதலால், அந்த இடம் குளிர்ச்சி யாகவும், ரமணியமாகவும் இருந்ததன்றி, மரங்களைச் சுற்றியும், ஒரு மரத்திலிருந்து மற்றொரு மரம் வரையில், சப்த வர் ணங்களைக் கொண்ட அற்புதமான இங்கிலீஷ் பூந்தொட்டிகள் அமைக்கப்பட்டிருந்தன. ஆங்காங்கு மிருதுவான அரும்புகள் மெத்தைப்போல் வளர்ந்திருந்த பாதைகளின் மேல் கமான்களும்,

		 இப்பக்கம் கடைசியாக 6 பெப்பிரவரி 2018, 11:40 மணிக்குத் தொகுக்கப்பட்டது.
	அனைத்துப் பக்கங்களும் படைப்பாக்கப் பொதுமங்கள் அனுமதியுடன் பகிரப்பட்டுள்ளன; கூடுதலான கட்டுப்பாடுகளுக்கு உட்படலாம்.

